
Promosi tabiat menabung 
 

KUCHING: Perbadanan Tabung Pendidikan Tinggi Nasional (PTPTN) Negeri Sarawak dengan 
i kerjasama AEON Mall Kuching Sentral dan SPBC Pushbike Club berjaya menganjurkan 
Program PTPTN X AEON Mall Merdeka Pushbike Challenge 2024 di Lot Parking Level 4, 
AEON Mall Kuching Sentral, baru-baru ini. Acara yang berlangsung dari 10.00 pagi hingga 6.00 
petang itu telah menarik perhatian ramai dan mencapai kejayaan besar dalam mempromosikan 
tabiat menabung dan kesedaran pendidikan dalam kalangan ibu bapa serta anak-anak. 
Pertandingan diadakan dalam tujuh kategori umur, dari 2 tahun hingga 11 tahun, seramai 78 
peserta menyertai program terbabit. Kategori termasuk campuran untuk pelbagai usia dan 
Open Boys serta Open Girls. Enam peserta terpantas dalam setiap kategori telah diumumkan 
sebagai pemenang dan diberikan hadiah tunai serta piala. Selain pertandingan, program turut 
menyajikan aktiviti hiburan, pemanasan badan dan sesi interaktit untuk seluruh keluarga. 
Aktiviti ini bertujuan untuk mengeratkan silaturahim dan memberi pengalaman menyeronokkan 
kepada semua yang hadir. Hadiah bagi pemenang terdiri daripada tunai dan piala, yang 
disampaikan dalam majlis penutup. Hadiah tunai akan dikreditkan ke dalam akaun SSPN Prime 
pemenang. Program bertujuan untuk menggalakkan ibu bapa mengamalkan tabiat menabung 



sejak usia awal anak-anak dan meningkatkan kesedaran mengenai pentingnya simpanan 
pendidikan melalui akaun SSPN. Dengan adanya kerjasama antara PTPTN, AEON Mall 
Kuching Sentral, dan SPBC Pushbike Club, program ini telah berjaya menarik perhatian 
komuniti dan mengukuhkan komitmen terhadap perancangan kewangan pendidikan. "Program 
ini adalah suatu usaha yang baik dalam mendidik generasi muda menceburi sukan yang 
diminati, Semoga semangat bersaing ini dapat menjadi batu loncatan kepada kanak-kanak 
untuk bergiat aktif secara serius melalui sukan-sukan yang lain'' "Program ini juga dapat 
memberi kesedaran kepentingan simpanan SSPN untuk pendidikan tinggi anak,” '' l Kami amat 
berterima kasih kepada semua peserta, ibu bapa, dan rakan strategik yang menyokong 
program ini. Kami berharap agar inisiatif ini dapat memberi impak positit kepada perancangan 
kewangan pendidikan di masa depan.” kata Pengarah PTPTN SarawaK Yussut Chik 

